
Ümumi müddəalar (1 və 2-ci maddələr)

Bu Standart Azərbaycan Respublikası Mühasibat Uçotu haqqında Qanuna müvafiq olaraq hazırlanmış və “Müəssisələrin birləşməsi" adlı 3 №-li Maliyyə Hesabatlarının Beynəlxalq Standartına əsaslanmışdır. Bu Standartın Azərbaycanda tətbiqinin sadələşdirilməsi və digər Milli Mühasibat Uçotu Standartları ilə ardıcıllığın təmin edilməsi məqsədilə burada bəzi mülahizələr və ya dəyişikliklər əlavə edilmiş. Həmin mülahizələr bu sənəddə daha sonralar müzakirə olunacaqdır. 

Bu  Milli Mühasibat Uçotu Standartının Ümumi Müddəalar bölməsi həmçinin, bu Standartın məqsədinin satış üçün saxlanılan aktivlərin qiymətləndirilməsi və açıqlanması yollarının nümayiş etdirilməsi və müəssisənin bağlanılmış (və ya digər sözlə dayandırılmış) əməliyyatlarının nəticələrinin hansı yolla təqdim edilməli (açıqlanmalı) olduğunu göstərir.
Standartın Tətbiqi sahəsi (3-6-cı maddələr)

Bu Standartın tətbiqi sahəsi, onun əksər kommersiya təşkilatları tərəfindən tətbiq olunmasını nəzərdə tutur. Bu Standart aşağıdakılardan başqa bütün növ kommersiya təşkilatlarına tətbiq edilməlidir:

(a) İctimai Əhəmiyyətli Qurumlar;

(b)  Beynəlxalq Maliyyə Hesabatları Standartlarının tətbiqi üçün seçilmiş qeyri-ictimai əhəmiyyətli qurumlar;

(c)  Milli Mühasibat Uçotu Standartlarının tətbiqi üçün seçilməyən Kiçik Sahibkarlıqlar.

Bu  Milli Mühasibat Uçotu Standartının 6-cı maddəsi, əhatə olunmayan kommersiya fəaliyyəti növlərini təyin edir. Onlar aşağıdakılardır:

1. Birgə müəssisələr. Birgə müəssisələr üçün mühasibat uçotu 21 №-li Milli Mühasibat Uçotu Standartı ilə tənzimlənir.

2. Ümumi nəzarət altında olan müəssisələr. Ümumi nəzarət altında olan müəssisələr özləri müəssisə birləşməsi yarada bilər. Müəssisələrin artıq mövcud müəssisə birləşməsinin bir hissəsi olması səbəbindən bu növ birləşmələr  bu Standartın tətbiqi sahəsinə daxil edilmir, belə ki, mövcud birləşmə daxilində yeni müəssisə birləşməsi tələb etmək bir qədər mənasızdır.

Buna baxmayaraq, “ümumi nəzarət altında olan müəssisələr” mövzusu bu Standartın 13 – 15-ci maddələrində əhatə olunmuşdur.

3. Qarşılıqlı müəssisə. “Qarşılıqlı müəssisə”, səhmdarları olmayan, lakin iştirakçıların iqtisadi xeyiri üçün fəaliyyət göstərən kommersiya təşkilatıdır. Belə müəssisənin digər eyni belə müəssisəni “əldə edərək” ona “nəzarət etməsi” qeyri-mümkündür. Bir qədər sonra müzakirə ediləcək “əldə etmək” və “nəzarət etmək” anlayışları bu Standart baxımından iki əhəmiyyətli prinsip hesab olunur, lakin hələlik, sadəcə bunu bilmək kifayətdir ki, bu növ iki müəssisə birləşdikdə, daha geniş qarşılıqlı müəssisə yaradılır. Bu halda onun yenə də səhmdarları olmayacaqdır. Baş verən yeganə hadisə, onun iştirakçılarının sayının artmasıdır. 
4. Burada nəzərdə tutulan birləşmələr yalnız müqavilə əsasında iki və ya daha çox müəssisə birləşməsinin nəticəsində yaranan birləşmələrdir. “Qarşılıqlı müəssisələr”də olduğu kimi, birləşmə müqavilə əsasında həyata keçirildiyi halda, bir müəssisənin digər tərəfi əldə etməsi və  bir tərəfin digər tərəf üzərində nəzarəti əldə etməsi nəzərdə tutulmur. Belə ki, həqiqətdə heç bir birləşmə baş vermir, sadəcə olaraq hər iki müəssisə müqavilənin şərtlərini yerinə yetirir.

Əsas anlayışlar (7-ci maddə)

Təşkilatların fəaliyyətlərinin birləşdirilməsi yeni mühasibat uçotu konsepsiyalarının və şərtlərinin təyin olunması ilə nəticələnir. Bu konsepsiya və anlayışlar Standartın “əsas anlayışlar” bölməsində əks olunur və əksəriyyəti kifayət qədər izahlıdır. Onlardan bəziləri, xüsusən Standartın mətnində sonradan ətraflı  təsvir olunmayan anlayışlar daha geniş müzakirə olunmalıdır ki, onların daşıdığı mənalar anlaşılsın.
Müəssisələrin birləşməsi, vahid hesabat verən müəssisə yaratmaq məqsədi ilə birləşmədən əvvəl mövcud olan və ayrı-ayrılıqda fəaliyyət göstərən müəssisələrin birləşməsidir. Misal üçün, Aslan MMC Babək MMC-nin səsvermə hüququ verən səhmlərinin 100%-ni əldə edərsə, bu əldə etmə, müəssisələrin birləşməsi sayılacaq. Belə ki, bu, öz növbəsində, hər iki müəssisənin bir müəssisə kimi fəaliyyət göstərəcək şəkildə əməliyyat və maliyyə nəticələrini birləşdirən bir maliyyə hesabatları toplusu yaradacaqdır. Qeyd etmək lazımdır ki, müəssisələrin birləşməsini təmin edən həlledici faktor bir müəssisə tərəfindən digər müəssisənin 100% səhmlərinə sahib olması deyil, məhz bir müəssisənin digəri üzərində nəzarəti əldə etməsidir.
Nəzarət - müəssisələrdən birinin siyasət (həm maliyyə, həm də əməliyyat siyasəti) yürütmə qabiliyyətidir. Bunun ən yaxşı nümunəsi bir müəssisə tərəfindən digər müəssisənin 50%-dən çox səsvermə səhmlərinin əldə olunmasıdır. Bu halda, yürüdüləcək siyasət səsverməyə çıxarılan zaman, 50%-dən çox səhmləri olan müəssisə həmişə qalib gəlir. Eynilə, 50%-dən çox səhmin sahibinin təklif etdiyi yeni siyasət səsvermə zamanı hər zaman qəbul olunur.
Qarşılıqlı müəssisə – səhmdarları və ya digər növ sahibləri olmayan, həqiqi sahibi olan təşkilatlardan aşağı dəyərlə iqtisadi mənfəət təmin etmə yolu ilə iştirakçıların iqtisadi xeyiri üçün fəaliyyət göstərən kommersiya təşkilatıdır. Bu növ təşkilatlarda qoyulmuş kapitalından mənfəət axtaran sahibkarların mövcud olmaması səbəbindən, mənfəət şəklində sahibkarlara qaytarılmayan yığılmış maya, aşağı qiymətlər şəklində iştirakçılara verilir. 

Əldə etmə tarixi bir müəssisənin digər müəssisə üzərində faktiki nəzarəti əldə etdiyi tarixdir. Bunun ən aydın misalı kimi, bir müəssisənin digərində 50%-dən çox səsvermə hüquqlu səhmlərinə sahib olması tarixidir. Belə ki, məhz bu tarixdən başlayaraq əldə edən müəssisə digər müəssisəni idarə etmək üçün öz səsvermə çoxluğundan istifadə edə bilər. Buna baxmayaraq, bir qədər sonra müzakirə olunacağı kimi, müəyyən hallarda bir müəssisənin digər müəssisə üzərində nəzarəti əldə etməsi üçün onun 50%-dən çox səsvermə hüquqlu səhmini əldə etməsi zəruri deyil.
Mübadilə tarixi əldə edən müəssisənin əldə etmə vəsaitlərinin (səhmlərin satın alınması kimi) əvəzində nəzarəti ələ keçirməsi tarixidir. Birləşmə bir mübadilə nəticəsində həyata keçən zaman (misal üçün, bir müəssisə digər müəssisənin 50%-dən çox səhmini alan halda) mübadilə tarixi əməliyyatın həyata keçməsi tarixidir. Bəzi hallarda birləşmə bir neçə ardıcıl mübadilə yolu ilə həyata keçirilir (misal üçün, Atəş MMC Bərzağ MMC-nin 10% səhmini İyunda, 20% səhmini İyulda, 10% səhmini Avqustda, 15% səhmini isə Sentyabrda əldə edə bilər). Atəş müəssisəsi Bərzağ müəssisəsini idarə etmək, yəni ona nəzarət etmək səlahiyyətini yalnız Sentyabr ayında əldə etmiş hesab edilir, çünki məhz Sentyabrda Atəş MMC Bərzağ MMC-nin səhmlərinin 50%-dən çoxunu əldə edir. Buna baxmayaraq mübadilə tarixi isə, əldə edən tərəfin hər bir əməliyyatı ayrıca tanıdığı tarixdir.
Müəssisə birləşmələrinin müəyyən edilməsi (8 – 12-ci maddələr)
8-ci maddə yalnız kommersiya təşkilatlarının birləşmələrinin “müəssisə birləşməsi” kimi nəzərə alınmasını tələb edir. Bu, həmçinin, bir kommersiya təşkilatının digəri üzərində nəzarəti əldə etdiyini bildirir. Bu səbəbdən, əldə olunan müəssisə kommersiya təşkilatı olmadığı halda, baş vermiş hadisə müəssisələrin birləşməsi hesab edilmir (bu həmçinin 10-cu maddədə qeyd olunur.) Eynilə, bir müəssisə üzərində nəzarət digər müəssisəyə keçmədiyi halda, hər hansı müəssisə birləşməsindən söhbət gedə bilməz.

9-cu maddə əsas və törəmə müəssisələr arasında mövcud olan əlaqənin yaranması ilə nəticələnən müəssisə birləşmələrində bu  Milli Mühasibat Uçotu Standartı-nın tətbiq olunmasını tələb edir (“törəmə” nəzarət altında olan, yəni idarə olunan, “əsas” isə nəzarəti əlində saxlayan və ya idarə edən müəssisə mənasında istifadə olunur). Əlavə olaraq, “əsas” müəssisənin fərdi maliyyə hesabatlarında “törəmə” müəssisəyə yatırılmış investisiya Balans Hesabatında göstərilməlidir.

11-ci maddə nəzarətin əldə olunması ilə sahibkarlıq payının əldə olunması tarixlərinin fərqli olması hallarını əhatə edir. Bu  Milli Mühasibat Uçotu Standartının şərtlərinə görə, nəzarətin əldə olunduğu tarix daha əhəmiyyətlidir, çünki məhz bu tarixdən etibarən bu Standart tətbiq edilməlidir. Aşağıdakı iki missal bu fikri aydınlaşdıracaq.

12-ci maddə kommersiya müəssisələrinin birgə müəssisələrə qoyduqları investisiyaları xüsusilə bu  Milli Mühasibat Uçotu Standartının tətbiqi sahəsindən çıxarır.

Ümumi nəzarət altında olan müəssisələri öz tərkibinə daxil edən müəssisə birləşmələri

 (13 – 15-ci maddələr)
6-cı maddənin (b) bəndi “ümümi nəzarət” altında olan müəssisələri öz tərkibinə daxil edən müəssisə birləşməsini bu  Milli Mühasibat Uçotu Standartının tətbiqi sahəsindən xüsusilə çıxarır. Bu bölmə “ümumi nəzarət altında” termininin mənasını izah edir.
13-cü maddə “ümümi nəzarət altında” olmanı, iki və ya daha çox müəssisənin birləşərək başqa bir müəssisə tərəfindən idarə olunması kimi müəyyən edir.

14-cü maddə, müəssisəni idarə edənlərin bir qrup fiziki şəxs olması vəziyyətini nəzərdən keçirir. Əgər nəzarətə malik olanlar bir qrup fiziki şəxsdən ibarətdirsə,  müəssisələrin birləşməsi baş vermir və bu  Milli Mühasibat Uçotu Standartı tətbiq olunmur.
Uçot metodu (16 – 18-ci maddələr)

16-cı maddə sadəcə olaraq müəssisə birləşmələrinin uçotunun satınalma metodunun tətbiqi ilə aparılmalı olduğunu bildirir. 17-ci maddə uçotun satınalma metodunu izah edir. Bu metod, qudvil istisna olmaqla, bütün xalis aktivlərin alıcı qismində çıxış edən müəssisə tərəfindən ədalətli dəyəri ilə tanınmasını tələb edir. Yalnız alıcı qismində çıxış edən müəssisənin qudvildəki payı tanınmalıdır. Bu metod, nəzarətin əldə edilməsi ilə (hətta səhmlərin 51%-i əldə edildiyi halında)  alıcı qismində çıxış edən müəssisənin satın aldığı xalis aktivlər üzərində 100% nəzarətə malik olduğunu fərz edir. Azlıqların qudvildəki hər hansı payı dominant mövqedə olan müəssisənin nəzarətindən kənarda olması səbəbindən birləşmədə nəzərə alınmır.
18-ci maddə törəmə müəssisə əldə olunan zaman nəzərə alınmalı olan əsas addımları qeyd edir. Onlar aşağıdakılardır:
1. Alıcı qismində çıxış edən müəssisənin müəyyən edilməsi. Normalda, alıcını müəyyən etmək çətin olmalı deyil, çünki adətən pul ödəyən müəssisə alıcı kimi qəbul edilir. Buna baxmayaraq, bəzi hallarda alıcı qismində çıxış edən müəssisəni rahatlıqla müəyyən etmək mümkün olmur. Bu daha dərin şəkildə 19 – 24-cü maddələrdə açıqlanır.
2. Müəssisə birləşməsinin ilkin dəyərinin qiymətləndirilməsi. Aydın görünən qiymətə (misal üçün: səhmlərin alınmasına xərclənmiş nəğd pul) əlavə olaraq, əldə olunma zamanı məsləhətçilərə çəkilmiş xərclər, müqavilələr üçün hüquqşunas xərcləri və satın alınan müəssisənin alışını təşkil etmək üçün alıcı qismində çıxış edən müəssisə tərəfindən çəkilən inzibati xərclər kimi əlaqəli xərclər meydana çıxa bilər. Bu daha dərin şəkildə 25 – 36-cı maddələrdə açıqlanır.

3. Alış tarixində müəssisə birləşməsinin ilkin dəyərinin əldə edilmiş aktivlər, öhdəlik və şərti öhdəliklər arasında bölüşdürülməsi. Bu daha geniş şəkildə 37 – 41-ci maddələrdə açıqlanır.

Alıcının müəyyən edilməsi (19 – 24-cü maddələr)

“Alıcı-müəssisə” hər hansı digər müəssisə üzərində nəzarəti əldə edən müəssisə hesab edilir. (19-cu maddə)
20-ci maddə nəzarətin əldə olunduğu halları müəyyən edir:
1. Adətən, 50%-dən artıq səsvermə hüquqlu səhmlərə sahib olmaq nəzarət əldə etməyi təmin edir. Lakin bəzi hallarda 50%-dən az səsvermə hüquqlu səhmlərə sahib olmaqla, hətta heç bir səhmə hüquqi sahib olmadan da, nəzarəti əldə etmək mümkündür.

Həmçinin, səsvermə hüquqlu səhmlərin 50%-dən çoxuna sahib olmaqla nəzarətin əldə edilməməsi halları mövcud ola bilər. Misal üçün, 31.12.2006-cl il tarixində müəssisə 51% (və ya daha çox) səsvermə hüquqlu səhmləri əldə edir. Lakin səsvermə hüququndan 2011-ci ilədək istifadə etməməyi öhdəliyinə götürür. Beləliklə 2011-ci ilədək nəzarət deyil, yalnız sahiblik hüququ  mövcuddur.

2. Bir müəssisənin digər müəssisənin maliyyə və əməliyyat siyasətini təyin etmək səlahiyyəti mövcud olduqda, birinci müəssisə ikinci müəssisənin səhmlərinin çoxluğuna sahib olmdan da o, alıcı müəssisə kimi çıxış edir. Bu, alıcı və digər müəssisə arasındakı razılıq əsasında baş verə bilər.

3. Müəssisənin direktorlarını kənarlaşdırmaq və/və ya təyin etmək hüququ. Alıcı-müəssisənin digər müəssisədə azlıq təşkil edən səhmlərə sahib olmaqlailə “direktorların 50%-i üstəgəl 1 nəfəri” təyin etmək və ya uzaqlaşdırmaq hüququ verən müqaviləni misal göstərmək olar. Bəzi müəssisələr buna, əhəmiyyətli dərəcədə maliyyə resurslarının əldə edilməsinin yeganə yolu olduğu halda razılaşa bilər.
4. Direktorlar Şurasının iclaslarında səs çoxluğu əldə etmək səlahiyyəti.
21-ci maddə bəzi hallarda, müəssisələrin birləşməsinin mövcud olduğu aydın şəkildə görünən zaman belə, alıcı-müəssisənin təyin olunmasının çətin olduğunu etiraf edir. Həmin maddə alıcı-müəssisənin təyin olunmasına dair 4 ehtimal olunan misalı müəyyən edir. Onlar aşağıdakılardır:
1. Bir müəssisənin digərindən aydın şəkildə iri (xalis aktivlərinin dəyəri ilə) olduğu zaman, iri müəssisənin alıcı-müəssisə olduğu ehtimal edilir.

2. Bir müəssisə səhmlərini əvəzi pul vəsaitləri ilə ödənilməklə satdıqda, pul vəsaitlərini ödəyən tərəfin alıcı-müəssisə olduğu ehtimal edilir. 
3. Bir müəssisənin rəhbərliyi digər müəssisənin rəhbərliyini kənarlaşdıra və ya təyin edə bildiyi halda, kənarlaşdırmaq və ya təyin etmək səlahiyyəti olan müəssisənin alıcı-müəssisə olduğu ehtimal edilir.
4. Birləşmə iki müəssisə arasında səhmlərin mübadiləsi yolu ilə əmələ gələn zaman, yeni səhm buraxan müəssisənin alıcı-müəssisə olduğu ehtimal edilir.

Hər halda, 23-cü maddə qeyd edildiyi kimi bunlar ancaq misallardır. Müəssisə birləşməsinə səbəb olan bütün şərtlər müəssisələrdən hansının alıcı olduğu müəyyən olunandan öncə nəzərə alınmalıdır.

Bəzi hallarda müəssisə birləşməsi yeni müəssisənin yaradılması yolu ilə həyata keçirilir. 23-cü maddə bu halları əhatə edir. Bir daha qeyd etmək lazımdır ki, alıcının müəyyən olunmasından əvvəl birləşmənin bütün şərtləri nəzərdən keçirilməlidir.

Müəssisə birləşməsinin qiyməti (ilkin dəyəri)
25 - 28-ci maddələr birləşmənin ilkin dəyərinin (qiymətinin) hesablanmasını əhatə edir. Bu qiymət bir neçə hissədən ibarət ola bilər. Hər hansı bir müəssisəyə nəzarət pul vəsaitlərinin ödənilməsi yolu ilə əldə olunduqda, ödənilən pul vəsaitləri birləşməyə çəkilən məsrəf kimi qəbul oluna bilər. Birləşmə (törəmə müəssisəni satın alma) açıq birja bazarlarında satılan səhmlərin əldə edilməsi yolu ilə həyata keçirildikdə, həmin səhmlər üçün ödənilmiş məbləğ birləşmənin ilkin dəyərinin göstəricisi olacaqdır. Misal üçün: Abşeron şirkəti Xırdalan şirkəti üzərində nəzarəti əldə etmək üçün 1,000 manat ödədikdə, birləşmənin (əldə etmənin) ilkin dəyəri (qiyməti) aydın şəkildə 1,000 manat olacaqdır. Eynilə, Dəmir şirkəti hər bir səhmə 1.5 manat ödəməklə açıq bazardan Robot şirkətinin 24,000 səhmini (nizamnamə kapitalın 60%-i) əldə etdikdə, birləşmənin ilkin dəyəri 36,000 manat olacaqdır. Alıcı-müəssisənin (və pay alətlərini emissiya edən müəssisənin) təsərrüfat fəaliyyətinin ədalətli dəyəri asanlıqla təyin olunarsa, bu ədalətli dəyər, ödənişin, qıyməti açıq bazarda müəyyən edilməmiş səhmlərin buraxılması yolu ilə həyata keçirildiyi halda, birləşməyə çəkilən məsrəflərin (törəmə müəssisənin satın alınmasının) ədalətli dəyərinin hesablanmasına əsas ola bilər.

Alternativ olaraq, ödənilmiş məbləğin ədalətli dəyəri, əldə olunan (satın alınan) müəssisənin ədalətli dəyərinə istinadən hesablana bilər.

Digər müəssisə üzərində nəzarəti əldə etmək üçün həyata keçirilmiş ödəniş aktiv və öhdəliklərin ötürülməsi formasında baş verə bilər. Bu halda, ötürülən xalis aktivlərin cari ədalətli dəyəri həyata keçirilmiş ödənişin dəyəri hesab edilir. Aktivin balans dəyəri, müəssisənin uçot siyasətinə uyğun olaraq, aktivin ilkin dəyəri ilə hesablanmış amortizasiyası arasındakı fərqdir. Aktivin balans dəyəri çox nadir hallarda cari bazar dəyərini əks etdirdiyindən xalis aktivlərin balans dəyəri deyil, məhz “ədalətli dəyəri” əsas götürülməlidir.

Müəssisələrin birləşməsinin yaradılmasına birbaşa aid olan bütün məsrəflər əldə etmənin ümumi məsrəflərinə daxil edilməlidir (30-cu maddə). Bura həmçinin hüquqi, mühasibat və qiymətləndiricilərə çəkilmiş xərclər də aid ola bilər. Məsrəflər “birbaşa yaranmalı” olduqlarına görə, ümumi idarəetmə vaxtı daxil edilə bilməz.

Müəssisə birləşmələri bir müəssisənin digərində nəzarət əldə etdiyi zaman yaranır. Birləşmə, səhmlərin satın alınması yolu ilə baş verən halda, bu iki yolla baş verə bilər: 

1) alıcı-müəssisənin bir əməliyyatla nəzarəti əldə etməsi (50%-dən çox səhmin bir dəfəyə satın alınması)

2) müəyyən zaman kəsiyində satın alınmış səhmlərin tədrici toplanması.

26-cı maddə əldə etmə tarixinin nəzarətin əldə olunması tarix (adətən, digər müəssisədə səhm paketinin 50%-indən çoxu əldə ediləndə) və əldə etmə məsrəflərinin (birləşmənin ilkin dəyərinin) çəkilmiş məsrəflərin yığılmış cəmi olmasını tələb edir.

[image: image17]
Birləşməyə (törəmə müəssisənin əldə edilməsinə) görə ödənişin və ya onun bir hissəsinin gələcək tarixə qədər təxirə salınması imkanına baxmayaraq, birləşmənin (törəmə müəssisənin əldə edilməsinin) baş verməsi mümkündür. Misal üçün: Abşeron şirkəti Liman şirkətini əldə etmək qərarına gəlir. Razılaşmaya əsasən Abşeron şirkəti 250,000 manat əldə etmə tarixində, 100,000 manat məbləğini isə 1 il ərzində ödəyir. Hər iki tərəfin birləşməni həyata keçirmək istəyinin olması, lakin əldə edən tərəfdə əldə etmə tarixində lazımi maliyyə vəsaitinin olmaması halları qeyri-adi hal deyildir. Hədəf predmeti olan müəssisəsinin sahibləri ötürmə arzusunda olan halda, onlar, xüsusilə əldə olunmanın baş verməyəcəyi alternativi movcud olduqda, ödəmənin təxirə salınmasına razı ola bilərlər. Bu, təcrübədə baş verdikdə, 27-ci maddə, ödəmənin ümumi cari dəyərini müəyyənləşdirmək məqsədi ilə təxirə salınmış məbləğin diskontlaşdırılaraq cari ödəmənin üstünə gəlməsini tələb edir.

Alıcı-müəssisə əldə olunan müəssisənin öhdəliklərini öz üzərinə götürdükdə, həmin öhdəliklərin dəyəri birləşmənin (əldə etmənin) dəyəri qiymətləndirilərkən nəzərə alınmalıdır. Bu, qudvilin hesablanması zamanı görünəcəkdir.

Lakin bu maddə həmçinin qabaqcadan ehtimal olunan gələcək xərclərin nəzərə alınmamalı olduğunu açıq şəkildə bildirir. Bir çox hallarda əldə edilmiş (satın alınmış) müəssisələr zərərlə işləyən müəssisələr olur. Belə birləşmələr, alıcı-müəssisənin zərərlə işləyən müəssisəni mənfəətli müəssisəyə çevirəcəyi inamından irəli gəlir. Zərərlə işləyən törəmə müəssisə mənfəətə çıxana qədər, o, müəssisə birləşməsinə zərər verilməkdə davam edəcəkdir. Bu, alıcı-müəssisənin öz üzərinə götürdüyü kommersiya riskidir və əldə etmənin cari məsrəfi deyildir. 
Kreditlərin (və digər növ maliyyə öhdəliklərinin) təşkil edilməsinə və yeni səhmlərin buraxılmasına çəkilən xərclər birləşmənin ilkin dəyərinə daxil EDILMƏMƏLIDIR (31 və 32-ci maddələr). Onlar öhdəliyin ilkin qiymətləndirilməsinə daxil edilməli (kreditin təmin olunması xərcləri halında) və ya səhm buraxılışından yaranan daxilolmaları azaltmalıdır (yeni səhmlərin buraxılması halında). Bu, hətta satın alınan müəssisəyə görə ödənişin edilməsi üçün alıcı-müəssisə tərəfindən maliyyə vəsaitlərinin əldə edilməsinin yeganə yolunun üzərinə öhdəlik (kredit) götürməsi  halında belə tətbiq olunur.
Müəssisə birləşməsinin ilkin dəyərinə gələcək hadisələrdən asılı olaraq edilən düzəlişlər 
Törəmə müəssisənin satın alınması tarixində birləşmənin ilkin dəyərinin sabit məbləğ olması qeyri-adi hal deyildir. Lakin birləşməyə çəkilən məsrəflərin bəzi gələcək hadisə/hadisələrin nəticələrinə görə dəyişkən olması da istisna deyil. Misal üçün: birləşmənin razılaşdırılmış qiyməti 500,000 manatdir. Lakin müəyyən ildən sonra əldə olunan müəssisənin mənfəəti təyin olunmuş mənfəət səviyyəsindən yuxarı olan halda əlavə 100,000 manat ödənilə bilər.

33-cü maddə bu cür şərti düzəlişlərin birləşmənin məsrəflərində tanınmasını gələcək hadisənin baş verəcəyi yalnız ehtimal olunduqda tələb edir. Bu məzmunda “ehtimal” – tələb olunan düzəlişin etibarlı qiymətləndirilməsinin mümkün olması şərtilə gələcək hadisənin baş verməyəcəyinin onun baş verəcəyindən daha çox güman edilməsini, habelə ehtimal dərəcəsinin 50%-dən çox olmasını bildirir. Şərti düzəlişlər həm ehtimal olunan, həm də etibarlı qiymətləndirilə bildikdə, bu düzəlişlər birləşmənin məsrəflərinə (ilkin dəyərinə) daxil edilməlidir.
Əgər bu iki meyardan hər hansı biri mövcud olmasa, bu şərti məsrəflər birləşmənin məsrəflərinə (ilkin dəyərinə) daxil edilməməlidir (34-cü maddə).

Bəzən, alıcı-müəssisənin gələcəkdə birləşmənin ilkin dəyərinə düzəliş edəcəyini tələb edən hallar yarana bilər, lakin bu halların baş verəcəyinə dair ehtimal zəif,  qiymətləndirmə isə etibarsız ola bilər. Sonrakı hadisələr bu növ düzəlişlərin birləşmənin məsrəflərinə (ilkin dəyərinə) əlavə olunmasını təsdiq edə bilər (çünki yeni məlumat şərti düzəlişlərin artıq ehtimal olunduğunu və ya etibarlı qiymətləndirilməsinin mümkün olmasını təsdiqləyə bilər). Mümkün düzəlişlər müəyyən olunduqda, lakin birləşmənin məsrəflərinə daxil edilmədikdə, 35-ci maddə, məsrəflər ehtimal olunan və/və ya qiymətləndirmə etibarlı olarkən, həmin ilkin əlavə məsrəflərin müəssisə birləşməsinin ilkin dəyərinə daxil edilməsini tələb edir. 
Bəzi hallarda əlavə məsrəflərin yarana biləcəyinə baxmayaraq, həmin yaranacaq məsrəflər haqda qabaqcadan məlumat mövcud olmaya bilər. Belə ki, bu əlavə məsrəflərin birləşmə tarixində mövcud olmaması səbəbindən onlar ilkin birləşmə məsrəflərinə daxil edilməməlidir. Eynilə, alıcı-müəssisənin satın alınan müəssisədə nəzarət payını əldə etmək üçün təhvil verdiyi aktivlərin dəyərindəki azalmaya görə ödəməli olduğu kompensasiya birləşmənin ilkin dəyərində əks etdirilməməlidir (36-cı maddə).

Müəssisə birləşməsinin ilkin dəyərinin əldə edilmiş aktivlər, öhdəliklər və şərti öhdəliklər üzrə bölüşdürülməsi (37 – 41-ci maddələr)
Müəssisələrin birləşməsini tənzimləyən uçot metodunun əsas prinsipi 37-ci maddədə əks olunur. Bu prinsip bütün aktivlərin, öhdəliklərin və şərti öhdəliklərin ədalətli dəyərləri ilə birləşdirilmiş maliyyə hesabatlarında tanınmasını tələb edir (Satış üçün saxlanılan uzunmüddətli aktivlər istisna olunur. Onlar satış xərcləri çıxılmaqla ədalətli dəyəri ilə qiymətləndirilir).  Bu xalis aktivlərin ümumi ədalətli dəyəri ilə birləşməyə görə ödənilən məbləğ arasındakı fərq Qudvildir.

38-ci maddə aktiv və öhdəliklərin birləşdirilmiş maliyyə hesabatlarında tanınmasından qabaq mövcud olmalı şərtləri təsvir edir. Onlar, əsasən, hər hansı başqa şəraitdə aktiv və öhdəliklərin tanınması üçün tələb olunan eyni meyarlardır. Bu halda digər müvafiq Milli Mühasibat Uçotu Standartlarına istinad olunmalıdır. Qisaca olaraq bu şərtlər aşağıdakılardır:
· Gələcəkdə müəssisə üçün mənfəət gətirəcəyi ehtimal olunan və ədalətli dəyərləri etibarlı qiymətləndirilə bilən aktivlər (qeyri-maddi aktivlər istisna olmaqla);
· Qeyri-maddi aktivlər üçün yeganə şərt, onların ədalətli dəyərinin etibarlı qiymətləndirilə bilməsidir;
· Ödəniləcəyi təqdirdə gələcəkdə müəssisdən iqtisadi səmərənin kənara axını ehtimal olunan və ədalətli dəyərləri etibarlı qiymətləndirilə bilən öhdəliklər (şərti öhdəliklər istisna olmaqla);
· Şərti öhdəliklər üçün yeganə şərt, onların ədalətli dəyərinin etibarlı qiymətləndirilə bilməsidir.
39-cu maddə satın alınmış müəssisənin aktiv və öhdəliklərinin əldə etmə tarixində birləşdirilmiş maliyyə hesabatlarına daxil edilməsini əsas tutaraq, satın alınan müəssisənin mənfəət və ya zərərinin də birləşdirilmiş mənfəət və zərər haqqında hesabata daxil edilməli olduğunu  xüsusilə vurğulayır. Bu da əldə etmə tarixindən başlanmalıdır.
40-cı maddəyə müvafiq olaraq bölüşdürmə prosesi nəzarətin faktiki olaraq alıcı-müəssisəyə keçdiyi tarixdə, yəni əldə etmə tarixində həyata keçirilməlidir. Bu o demək deyil ki, bu tarixdə satınalmanın müqavilə öhdəlikləri tam olaraq yerinə yetirilməlidir. Əslində “nəzarətin ötürülməsi tarixi” əsas rol oynayır. Bu o deməkdir ki, əməliyyatın bütün hüquqi tərəfləri sona çatdırılmadan belə, nəzarətin əldə olunması mümkündür. Belə hallarda, nəzarətin həqiqətən nə zaman ötürüldüyü faktının nəzərə alınması zəruridir.

Müəssisələrin birləşməsində tətbiq edilən satın alma metoduna müvafiq olaraq, birləşdirilmiş maliyyə hesabatlarında azlıqların payı öhdəlik kimi deyil, birləşmənin xalis aktivlərinin bir hissəsinin maliyyələşdirilməsini təmsil edən səhmdarların şəxsi kapitalının bir hissəsi kimi göstərilir. 
Xalis aktivlərin birləşdirilmiş Balans Hesabatında ədalətli dəyəri ilə göstərilməsi səbəbindən, 41-ci maddə, azlıqların payı həmin ədalətli dəyərlərə səbəb olduğuna görə, azlıqların payının birləşdirilmiş Balans Hesabatında ədalətli dəyəri ilə göstərilməsini tələb edir.

Satın alınan müəssisənin müəyyən edilə bilən aktiv və öhdəlikləri (42 – 45-ci maddələr)
42 və 44-cü maddələr alıcı-müəssisənin satın alınan müəssisənin restrukturizasiyası ilə bağlı yaranan öhdəlikləri öz üzərinə götürməli olduğu zaman tətbiq edilməli olan prosedurları müzakirə edir. Bu növ restrukturizasiya məsrəfləri, satın alınan müəssisənin fəaliyyətinin azaldılması və ya dayandırılması ilə bağlı məsrəflər daxil olmaqla, yalnız onların “Qiymətləndirilmiş öhdəliklər, şərti öhdəliklər və şərti aktivlər üzrə”10 №-li Milli Mühasibat Uçotu Standartının şərtlərinə cavab verdiyi halda birləşmənin məsrəflərinə daxil edilə bilər. 
Satın alınan müəssisənin alış tarixində fəaliyyətinin azaldılması kimi restrukturizasiya planı mövcud olduqda, alıcı-müəssisə bu planı qəbul edə bilər. Belə planlar müəssisə birləşməsinin baş verməsi şərti ilə həyata keçirilmədikdə (yəni, törəmə müəssisənin satın alınması prosesinin həyata keçirilib-keçirilməməsindən asılı olmayaraq, bu plan yerinə yetiriləcəkdir) və ”Qiymətləndirilmiş öhdəliklər, şərti öhdəliklər və şərti aktivlər üzrə” 10 №-li Milli Mühasibat Uçotu Standartının tanınma meyarları tam yerinə yetirildiyi halda, plandan yaranması gözlənilən öhdəliklər birləşməyə çəkilən məsrəflərin bölüşdürülməsinin bir hissəsi kimi tanınmalıdır. 
Bəzi hallarda restrukturizasiya planı alış tarixində mövcud ola, lakin onun tətbiqi birləşmənin faktiki həyata keçirilməsi şərti ilə nəzərdə tutula bilər. Belə halda, planlaşdırılmış restrukturizasiya ilə bağlı olan öhdəlik və məsrəflər gələcək hadisədən, müəssisənin satın alınmasından asılıdır. Bu cür öhdəlik və məsrəflər 10 №-li Milli Mühasibat Uçotu Standartının tələblərinə görə tanına bilməz. Bu öhdəliklər 10 №-li  Milli Mühasibat Uçotu Standartına əsasən nə cari öhdəlik, nə də şərti öhdəlik kimi tanına bilmədiyi səbəbindən, onlar birləşmənin məsrəflərinin paylaşdırılmasında da tanına bilməzlər.
43-cü maddə, hər hansı müəssisənin birləşmədə iştirak edəcəyi halda, onun üzərinə düşən ödəniş etmə kimi müqavilə öhdəliyinin mövcud olması hallarındakı prosesləri açıqlayır.

Yuxarıdakı misalda, müqavilə şərtinin əsas xüsusiyyəti – gələcək birləşmənin mövcud olmaması səbəbindən, Abşeron şirkəti hər hansı bir birləşmənin hissəsi olmayana qədər nə cari öhdəlik, nə də şərti öhdəlik mövcud olmayacaq. Buna baxmayaraq, birləşmə ehtimal olunan zaman, gələcək 250,000 manatın ödəniləcəyi də ehtimal olunacaq. Birləşmə faktiki olaraq baş tutanda həmin vəsaiti ödəmək üçün cari öhdəlik yaranacaqdır. Hər iki halda, cari öhdəlik və ya şərti öhdəlik keçmiş hadisə (müqavilənin şərtinə əsasən) nəticəsində yarandığından mövcud hesab olunur və birləşmə baş verdikdə, bu öhdəliklərin mövcud olması təsdiq (və ya ehtimal) olunacaq və etibarlı qiymətləndirilə biləcək. 
Belə hallarda, həmin öhdəlik alıcı-müəssisə tərəfindən birləşmənin məsrəflərinin paylaşdırılmasının bir hissəsi kimi tanımalıdır.
45-ci maddə, alıcı-müəssisə tərəfindən satın alınan müəssisənin bütün aktiv və öhdəliklərini nəzarət əldə olunan tarixdə tanınmalı olduğunu vurğulayır. Bu, satın alınan müəssisənin maliyyə hesabatlarında tanınmayan bütün aktiv və öhdəlikləri daxil edir.

Satın alınan müəssisənin qeyri-maddi aktivləri (46-cı maddə)
Satın alınma predmeti olan müəssisənin hər hansı qeyri-maddi aktivləri mövcud olduqda, alıcı-müəssisə onları qeyri-maddi aktivlərin tanınması meyarlarına uyğun olaraq tanımalıdır (qeyri-maddi aktivlər üçün bu meyarlar 12 №-li Milli Mühasibat Uçotu Standartında əks olunur). Buna yeganə istisna Qudvildir. Qudvil birləşmə zamanı əlavə hesablanmalıdır.
Satın alınan müəssisənin şərti öhdəlikləri (47 – 49-cu maddələr)

Şərti öhdəliklərin son nəticədə birləşmədən iqtisadi resursların axınını təmin etməsi ehtimal olunduğuna görə şərti öhdəliklər müəssisə birləşməsinin ilkin dəyərinin bölüşdürülməsində tanınmalıdır. Tətbiq olunan şərt – ədalətli dəyərin etibarlı hesablana bilməsidir. Ədalətli dəyər etibarlı hesablana bilməyən halda, şərti öhdəlik tanınmır. Lakin tanınmayan şərti öhdəlik hələ də ehtimal olunduqda 47-ci maddə bir mühüm nəticənin ortaya çıxacağını diqqətə gətirir. Bu nəticə qudvilə təsir edəcək.

Belə hallarda, şərti öhdəliklərin ədalətli dəyəri etibarlı hesablana bilmədiyindən onlar birləşdirilmiş balans hesabatına daxil edilmir, lakin onların mövcudluğu maliyyə hesabatlarının qeydlərində tam açıqlanmalıdır.
48-ci maddə şərti öhdəliyin ədalətli dəyərinin etibarlı hesablana biləcəyi halları nəzərə alır. 
10 №-li Milli Mühasibat Uçotu Standartı şərti öhdəliklərin qiymətləndirilməsinə dair müəyyən qaydalar təqdim edir. Belə hal ola bilər ki, müəssisənin şərti öhdəliyin qiymətləndirilməsi nəticəsində əldə etdiyi ədalətli dəyərin məbləği  10 №-li Milli Mühasibat Uçotu Standartına müvafiq olaraq qiymətləndirilmiş şərti öhdəliyin ədalətli dəyərindən çox olsun. Bu baş verdikdə, daha yüksək məbləğ götürülməlidir. Bunun məntiqi nəticəsi öhdəliklərin dəyərini azaltmamaq və aktivlərin dəyərini çoxaltmamaq cəhdi kimi görünə bilər.
49-cu maddə  10 №-li Milli Mühasibat Uçotu Standartının müəssisə birləşməsindən yaranan şərti öhdəliklərin özünün bütün maddələrindən xüsusilə xaric etməsini qeyd edir. 10 №-li Milli Mühasibat Uçotu Standartı, açıqlama tələbləri daxil olmaqla, bu məsələni öz tətbiqi sahəsindən tam olaraq xaric edir. Buna baxmayaraq, şərti öhdəliklərin açıqlanması, xüsusilə də ədalətli dəyərləri etibarlı hesablana bilinmədiyindən tanınmayan şərti öhdəliklər haqqında məlumatın maliyyə hesabatlarının qeydlərində açıqlanması, qudvilin qiymətləndirilməsinə olan təsirinə görə həlledici əhəmiyyət kəsb edir. Buna baxmayaraq, bu maddə 10 №-li Milli Mühasibat Uçotu Standartında məlumatın açıqlanmasını tələb edən maddələrin müddəalarının bütün şərti öhdəliklərə (həm tanınan, həm də tanınmayan şərti öhdəliklərə) tətbiq olunmasını tələb edir.
Qudvil (50 – 53-cü maddələr)
50-ci maddə bu  Milli Mühasibat Uçotu Standartının qudvilə olan mövqeyini yekunlaşdırır. Müəssisələrin birləşməsindən irəli gələn qudvil, ödənilmiş vəsait ilə əldə olunmuş tanınmış xalis aktivlərin ədalətli dəyərindəki payı arasındakı müsbət fərqdir və aktiv kimi birləşdirilmiş balans hesabatında tanınmalıdır.

51 və 52-ci maddələr özündə, qudvilin hansı məqsəd daşıdığını və ayrıca təqdim edilməsi səbəblərini əks etdirir. Bu maddələrdə hər hansı yeni uçot tələbləri təqdim edilmir. Qısaca olaraq, fərdi olaraq müəyyən olunmayan və ayrıca tanınmayan qudvil, əldə olunmuş xalis aktivlərdən əldə ediləcək gözlənilən gələcək iqtisadi səmərənin dəyərini göstərir. Sadəcə olaraq, qudvil, ödənilmiş qiymət ilə əldə olunmuş xalis aktivlər arasındakı fərqdir.
53-cü maddə balans hesabatında tanınan qudvilin amortizasiya olunmamalı olduğunu, əvəzində ilkin hesablanmış dəyərində qalmağını tələb edir. Buna baxmayaraq, qudvilin dəyəri 24 №-li Milli Mühasibat Uçotu Standartına müvafiq olaraq hər il qiymətdən düşmə predmetinə yoxlanmalıdır.
Alıcı qismində çıxış edən tərəfin əldə etdiyi müəssisənin müəyyən edilə bilən aktiv, öhdəlik və şərti öhdəliklərinin xalis ədalətli dəyərindəki payının birləşmənin ilkin dəyərindən (alış qiymətindən) artıq olması (54-cü maddə)
Alıcı-müəssisənin digər müəssisədə nəzarəti əldə edərkən ödəyəcəyi məbləğin xalis aktivlərdən aşağı olması mümkündür. 
Bu halda müəssisənin görəcəyi ilk tədbir xalis aktivlərin tanınmasının (tanınmış aktivlərin mövcud olmasına əmin olmaq üçün) və qiymətləndirilməsinin (onların ədalətli dəyərinin qiymətləndirilməsində səhvlərin olmamasına əmin olmaq üçün) yenidən yoxlanmasıdır. Xalis aktivlərin tanınmasının və qiymətləndirilməsinin yoxlanmasından sonra xalis aktivlərin dəyərinin hələ də birləşmənin qiymətindən çox olması meydana çıxarsa, bu, alıcı-müəssisənin faktiki olaraq qazanc və ya mənfəət əldə etməsi deməkdir. Bu mənfəət dərhal Mənfəət və zərər haqqında hesabatda tanınmalıdır.
Müəssisələrin birləşməsinə mərhələlərlə nail olma (55 – 57-ci maddələr)
Müəssisə birləşmələri iki yolla baş verə bilər. Onlar bir əməliyyatla (misal üçün, alıcı-müəssisə digər müəssisənin səsvermə hüquqlu səhmlərinin 50%-dən çoxunu bir gündə əldə etdikdə) və ya mərhələlərlə (alıcı-müəssisə satın alınan müəssisənin səhmlərini tədricən aldıqda) həyata keçirilə bilər. 
Birləşmə mərhələlərlə əldə olunduqda, 55-ci maddə alıcı-müəssisə tərəfindən birləşmənin qiyməti ilə əldə olunmuş xalis aktivlərin ədalətli dəyərinin nisbətini müqayisə edərək hər mərhələdə əldə edilmiş qudvilin qiymətləndirilməsini tələb edir.

Abşeron şirkəti faktiki nəzarət əldə olunana qədər satın almanın hər mərhələsində qudvilin uçotunu aparmalı olduğuna baxmayaraq, qudvilin məbləği, satınalmanın ilk və son mərhələləri arasında dəyişə bilər (yuxarıda göstərilən misaldakı kimi). Bu, zaman keçdikcə xalis aktivlərin ədalətli dəyərinin dəyişməsi səbəbindən baş verir. Nəzarət əldə olunan zaman, birləşmənin ümumi qudvilini müəyyən etmək üçün, qudvilin hər mərhələdə hesablanmış dəyərini toplamaq əvəzinə, keçmiş hesablamalar yenidən aparılmalıdır. Əlavə olaraq, 56-cı maddə aktivlərin ədalətli dəyərinin nəzarət əldə olunan tarixdə tanınmasını tələb edir. Bu, xalis aktivlərin yenidən qiymətləndirilməsi kimi görünə bilər, lakin bu, qudvilin yenidən hesablanmasıdır.

Bu qaydaya 57-ci maddə ilə əhatə olunan bir istisna var. 20 №-li Milli Mühasibat Uçotu Standartı asılı müəssisələrin (bu müəssisələr bir müəssisənin törəmə müəssisəsi olmaqla yanaşı digər müəssisələrin də əhəmiyyətli təsiri altında ola bilər). Mərhələli satınalma davam etdikcə, asılı müəssisələrin ortaya çıxması və ona dair xüsusi uçotun aparılacağı ehtimal olunur. Bu halda, qudvilin hesablanması  20 №-li Milli Mühasibat Uçotu Standartında əks olunan qaydalara uyğun olmalıdır.

Şərti olaraq müəyyən edilmiş ilkin uçot (58-ci maddə)

Bəzən əldə etmə tarixində mühasibat rəqəmlərini müəyyən etmək çətin olur. Bu, qeyri-müəyyənlik elementinin mövcudluğu və ya peşəkar qiymət təyin edicinin ədalətli dəyərlər üzrə hesabatının gecikməsi səbəbindən ola bilər. Səbəbindən asılı olmayaraq, hər hansı aktiv, öhdəlik, şərti öhdəliklər və ya birləşmə qiyməti üçün şərti rəqəmlər mövcud olan halda, onlardan istifadə olunmalıdır. 
Son nəticədə, şərti rəqəmlər etibarlı müəyyən olunacaq və ədalətli dəyərlə şərti rəqəmlər arasında fərq olacağı labüddür. Bu səbəbdən şərti rəqəmlərə düzəlişlər edilməlidir. 
Şərti qiymətlərə düzəlişlər əldə olunma tarixindən etibarən yalnız 12 ay ərzində edilə bilər.

Şərti rəqəmlərə düzəliş edildikdə, düzəlik elə edilməlidir ki, sanki təzə əldə edilmiş dəqiq məbləğ artıq əldə etmə tarixində mövcud idi. 
Bu düzəlişlərin nəticəsi, aktivlərin, öhdəliklərin və şərti öhdəliklərin təyin olunmuş ədalətli dəyərlərinin artıq əldə etmə tarixində mövcud olmuş kimi tanınmasından, habelə tanınmış qudvilə təsirindən ibarətdir. Son düzəlişlərin tarixi növbəti hesabat dövrünə təsadüf edirsə , əvvəlki il (alış ili) üzrə müqayisəvi məlumata yeni məlumatı əks etdirmək üçün düzəliş edilməlidir.

İlkin uçotun başa çatmasından sonra ilkin uçota edilən düzəlişlər (59 və 60-cı maddələr)
“ilkin uçot” ifadəsi həm tam və dəqiq məlumat əldə edilən zaman birləşmə üzrə uçot tələblərinin yerinə yetirilməsi, həm də şərti qiymətlərin istifadə olunması və onlara bir il ərzində düzəliş edilməsi üzrə uçot tələblərinin yerinə yetirilməsi deməkdir. 
Ilkin uçot başa çatdırıldıqdan sonra əlavə düzəlişlərə ehtiyac qalmamalıdır. Lakin ilkin uçotda edilən səhvlər üzrə bəzi düzəlişlər hələ də edilə bilər. Bu səhvlər riyazi səhvlərin (misal üçün, ədalətli dəyəri 250,000 manat olan aktivi 205,000 manat dəyərində qeyd etmək) tanınması kimi sadə və ya əsas aktivin ilkin uçotda nəzərə alınmaması kimi əhəmiyyətli səhvlər ola bilər. 
Ilkin uçot başa çatdıqdan sonra üzə çıxan səhvlərə düzəliş edilməli deyil, əvəzində, onlar səhv kimi tanınmalı və “Uçot siyasəti, uçot qiymətlərində dəyişikliklər və səhvlər üzrə” 11 №-li Milli Mühasibat Uçotu Standartına müvafiq olaraq bütün digər səhvlərə tətbiq edilən uçot qaydaları tətbiq edilməlidir (59-cu maddə). 
Ilkin uçot başa çatdıqdan sonra düzəliş edilməsi tələb olunan hallarda 11 №-li Milli Mühasibat Uçotu Standartının tətbiq edilməsi qaydasına  dair iki geniş istisna vardır:

· Satın alma müqaviləsi müəyyən olunmuş şərti dəyərlərin, onlara ilkin uçotdan sonra düzəliş edilməklə, birləşmənin məsrəflərinə (ilkin dəyərinə) daxil edilməsinə icazə verən halda. Bu şərtlə edilən düzəlişlər səhv kimi deyil, müqavilə öhdəliyinin yerinə yetirilməsi kimi nəzərə alınmalıdır.
· İkinci məsələ 4 №-li Milli Mühasibat Uçotu Standartının əhatə etdiyi təxirə salınmış vergidir. Satın alınan  müəssisənin təxirə salınmış vergi öhdəliklərinin alıcı-müəssisəyə potensial səmərə verəcəyinin ehtimal edilməməsi səbəbindən onun ilkin uçot zamanı alıcı-müəssisə tərəfindən tanınmaması, laki sonralar qiymətləndirmənin etibarlı olduğundan tanına bilməsi mümkün ola bilər. İlkin uçotda səmərənin tanınması ilə heç bir səhv edilmədiyindən belə sonrakı tanınma səhvin düzəlişi kimi nəzərə alınmamalıdır.

İlkin uçotun başa çatmasından sonra təxirə salınmış vergi aktivlərinin tanınması (61-ci maddə)

Təxirə salınmış vergi aktivi ilkin uçotdan çıxarılan və sonradan nəzərə alınan zaman aşağıdakı 3 mərhələr baş verir:

1. 4 №-li Milli Mühasibat Uçotu Standartına uyğun olaraq təxirə salınmış vergi aktivinin tanınması gəlir kimi tanınmalıdır;
2. Qudvil təxirə salınmış vergi aktivinin tanınmış məbləği dəyərində azaldılmalıdır;
3. Qudvilin azaldılması xərc kimi nəzərə alınmalıdır.
Məlumatin Açıqlanması (62 – 70-ci maddələr)

18 №-li Milli Mühasibat Uçotu Standartı birləşmələr (satın almalar) üzrə əhəmiyyətli həcmdə məlumatın açıqlanmasını tələb edir. 
18 №-li Milli Mühasibat Uçotu Standartının 62-ci maddəsində əsas açıqlanmalı malumat əks etdirilir:

(a)
birləşən təşkilat və ya müəssisələrin adı və fəaliyyət növləri;
(b)
alış tarixi;
(c)
əldə edilmiş səs hüquqlu pay alətlərinin faiz ilə ifadə olunmuş həcmi;
 (ç)
Birləşmənin qiyməti (ilkin dəyəri) və həmin qiymətin tərkib hissələri.
.
 Kapital alətləri buraxıldıqda:

(i)
buraxılmış kapital alətlərin sayı
(ii)
həmin alətlərin ədalətli dəyəri və ədalətli dəyərin təyin olunmasının əsası
(d)
Birləşmə nəticəsində müəssisənin hər hansı bir əməliyyatı ləğv etmək qərarının təfərrüatı.
(e)
satın alınan müəssisənin hər bir aktiv, öhdəlik və şərti öhdəlik sinfinin əldə etmə tarixində tanınmış qiymətləri.
(ə)
mənfəət və zərərdə tanınan hər hansı artıqlığın məbləği
(f)
qudvilin tanınması ilə nəticələnən ilkin dəyərə təsir edən amillərin təsviri
(g)
əldə etmə tarixindən etibarən satın alınan müəssisənin mənfəət və ya zərərinin dövr üzrə alıcı-müəssisənin mənfəət və zərər haqqında hesabatında tanınan məbləği.
64-cü maddə birləşmənin məsrəflərinə daxil edilmiş hər hansı şərti dəyərlərin  açıqlanmasını tələb edir. Buna səbəb, maliyyə hesabatları istifadəçilərini hesabatların bəzi rəqəmlərinin etibarlı olmamağından xəbərdar etməkdir.

65-ci maddə, birləşmənin uçot dövrünün əvvəlindən olduğu fərz edilərək, gəlir, mənfəət və zərər məbləğləri haqqında məlumatın açıqlanmasını tələb edir. Bu məlumatın birləşmənin gələcək mənfəətliliyi haqqında maliyyət hesabatı istifadəçilərinə məlumat verəcəyi düşünülür. Bu məlumat praktiki nöqteyi cəhətdən mümkün olan halda təqdim edilir. Bu məlumat praktiki olaraq mümkün olmayan halda, bu faktı bəyan edən Qeyd təqdim edilməlidir.

66-cı maddə əsas açıqlamaları balans hesabatı tarixindən sonra, lakin maliyyə hesabatları təsdiq olunmadan əvvəl baş vermiş bütün birləşmələr üçün edilməsini tələb edir. Bu, həmin dövr ərzində baş verən bütün birləşmələrin balans hesabatı tarixindən sonra əhəmiyyətli hadisələr kimi qəbul edilməsini və 9 №-li  Milli Mühasibat Uçotu Standartına uyğun olaraq açıqlanmaya ehtiyacı olduğunu bildirir.
67-ci maddə aşağıdakılar haqqında tam açıqlanma tələb edir

(a)
Cari və ya əvvəlki dövrdə həyata keçirilmiş birləşmə nəticəsində əldə olunmuş aktivlər, öz üzərinə götürülmüş öhdəlik və şərti öhdəliklərə aid olaraq tanınan mənfəət və ya zərərin məbləği və izahatı
(b)
Ilkin uçot şərti olaraq təyin olunduqda, həmin şərti qiymətlərə düzəlişlərin məbləği və izahatı
(c)
satın alınan müəssisənin müəyyən oluna bilən aktiv, öhdəlik və şərti öhdəlikləri üzrə hər hansı səhvin düzəldilməsinə dair 11 №-li Milli Mühasibat Uçotu Standartı tərəfindən açıqlanması tələb olunan məlumat

Bu məlumat, əvvəlki uçot dövrləri ərzində baş verən birləşmələrə, şərti qiymətlər və ya səhvlərin düzəlişləri şəklində edilən hər bir düzəlişləri əhatə edir.

68-ci maddə həmin dövr ərzində qudvilə edilən dəyişikliklərin aşağıdakı məlumatı özündə əks etdirən cədvəl formasında göstərilməsini tələb edir:

(a)     dövrün əvvəlində qiymətdən düşmə zərərlərinin ümumi və yığılmış məbləği;
(b)      dövr üzrə hər hansı tanınmış əlavə qudvil
(c)   dövr ərzində təxirə salınmış vergi aktivlərinin sonrakı tanınması səbəbindən ediləndüzəlişlər;
(ç)    23 №-li Milli Mühasibat Uçotu Standartına müvafiq olaraq satış üçün nəzərdə tutulan silinmə qrupuna daxil edilən hər hansı qudvil;
(d)      dövr ərzində tanınan qiymətdən düşmə zərərləri;
(e)     “Xarici valyuta məzənnələrində dəyişikliklərin uçotu üzrə” 22 №-li Milli Mühasibat Uçotu Standartına müvafiq olaraq dövr ərzində yaranan xalis mübadilə fərqləri;
(ə)       dövr ərzində balans dəyərində hər hansı digər dəyişikliklər;
(f)       dövrün sonunda qiymətdən düşmə zəzərlərin ümumi və yığılmış məbləği.
69-cu maddə, qudvil qiymətdən düşdükdə (24 №-li Milli Mühasibat Uçotu Standartındakı  şərtlərinin tətbiqindən sonra), həmin qiymətdən düşmənın ayrıca açıqlanmasını tələb edir. 
70-ci maddə, yuxarıda qeyd olunan açıqlamalara əlavə olaraq, maliyyə hesabatları istifadəçilərinin birləşmənin maliyyə nəticələri haqqında aydın rəy əldə etməsi üçün əlavə açıqlamaların edilməsinə ehtiyac yarandıqda, həmin əlavə açıqlamaların təqdim edilməsini tələb edir. 
Satın alınan müəssisədə birləşmədən əvvəl qudvil mövcud olduqda, birləşmədən əvvəl istifadə olunan uçot siyasətinin əvəzinə, müəssisə 18 №-li Milli Mühasibat Uçotu Standartında qudvilə aid olan uçot siyasətini tətbiq etməlidir. Təcrübədə və 72-ci maddənin şərtlərinə müvaviq olaraq, bu, aşağıdakıları bildirir:

· Tətbiq olunan hər hansı bir amortizasiya dayandırılmalı,
· Satın alınmış müəssisənin uçot jurnallarında hər hansı yığılmış amortizasiya məbləğləri ləğv edilməlidir. Bu, qudvilə aid yığılmış amortizasiya hesabının tam olaraq debit edilməsi və qudvil hesabının eyni məbləğdə kredit edilməsi ilə həyata keçirilir.
· Yerdə qalan qudvilin məbləği qiymətdən düşmə predmetinə yoxlanılmalıdlr.
Satın alınan müəssisə tərəfindən mənfi qudvil tanınmışdırsa, bu, bölüşdürülməmiş mənfəətin artırılması yolu ilə silinməlidir (mənfi qudvili silmək üçün həmin məbləğdə bölüşdürülməmiş mənfəət kredit edilir, mənfi qudvil isə debit edilir) (74-cü maddə)

Satın alınan müəssisənin qeyri-maddi aktivləri 12 №-li Milli Mühasibat Uçotu Standartının meyarlarına cavab vermədiyi halda, onlar  qudvil kimi yenidən təsnif olunmalıdır (75-ci maddə).

Iştirak payı metodu ilə uçota alınan investisiyalar - 76 və 77-ci maddələr 
Bu, 20 №-li Milli Mühasibat Uçotu Standartında Asılı müəssisələr kimi nəzərə alınır. Həmin   Standarta uyğun olaraq, asılı müəssisənin satın alınmasından yaranan hər hansı qudvil balans hesabatında ayrıca maddə ilə deyil, investisiyanın balans dəyərində əks etdirilməlidir. Həmçinin həmin qudvil amortizasiya edilməməlidir. Əlavə olaraq, 20 №-li Milli Mühasibat Uçotu Standartında izah olunduğu kimi, investorun investisiya obyektinin xalis aktivlərinin ədalətli dəyərlərindəki payının investisiyanın balans dəyərindən artıq olduğu halda, həmin artıq məbləğ əldə etmə tarixində gəlir kimi uçota alınmalıdır. Bu tələblər perspektiv qaydada tətbiq edilməlidir, yəni əldə etmə tarixindən başlayaraq tətbiq olunur. Bu tarixdən başlayaraq qudvil amortizasiya olunmur. Bu, əvvəlki dövrlərdə qudvilin amortizasiya olumasına baxmayaraq, əldə etmə tarixində həmin qaydanın dayandırılmasını bildirir. Müəssisə hazırkı  Milli Mühasibat Uçotu Standartını birinci dəfə tətbiq etdiyi tarixdə balansında mənfi qudvil saxladığı halda (öhdəlik şəklində), birləşmədən sonrakı birinci maliyyə hesabatları toplusu, mənfi qudvilin bölüşdürülməmiş mənfəətə düzəliş edilməsi yolu ilə silinməsini  göstərməlidir.

[image: image32]
78-ci maddə, bu Milli Mühasibat Uçotu Standartı qüvvəyə minəndən əvvəl maliyyə hesabatlarında qudvil mövcud olmuş müəssisələrə, uçot tələblərini retrospektiv qaydada tətbiq etməyə icazə verir. Bu, müəssisələrin öz seçimləri ilə, keçmişdə yaranan qudvilə bu Milli Mühasibat Uçotu Standartının şərtlərinə müvafiq olaraq düzəliş etmək imkanları olduğunu bildirir. Bununla belə keçmişdəki məlumatların etibarlı ölçülə bilməsi zəruridir. Lakin, müəssisələr bunu etməmişdən əvvəl, onlar, keçmiş tarixdə lazımi və etibarlı məlumatın əldə edilə bilindiyi halda, ”Aktivlərin qiymətdən düşməsi üzrə” 24 №-li Milli Mühasibat Uçotu Standartını və “Qeyri-maddi aktivlər üzr” 12 № Milli Mühasibat Uçotu Standartınə tətbiq etməlidir.
BÖLMƏ  B
TÖVSİYƏLƏR
1. 18 №-li Milli Mühasibat Uçotu Standartının  xüsusiyyəti
Nəzərə almaq lazımdır ki, bu Milli Mühasibat Uçotu Standartı, maliyyə hesabatlarının hazırlanması zamanı müəssisə birləşmələrinin tətbiq edilməli olan prinsiplərini təsvir edən ümumi Standartır. 
Bu, birləşdirilmiş maliyyə hesabatlarının hazırlanması zamanı riayət olunmalı konkret uçot qaydalarının tətbiq edilməsini göstərmir. Bunu etmək üçün aşağıdakılara istinad etmək lazımdır:

1. Müəssisə birləşməsi əsas və törəmə müəssisədən ibarət olduqda, “Təşkilatların maliyyə hesabatları və birləşdirilmiş (konsolidə edilmiş) maliyyə hesabatlari üzrə” 19 №-li Milli Mühasibat Uçotu Standartı 
2. Müəssisə birləşməsi investor və asılı müəsisədən ibarət olduqda, “Asılı təsərrüfat cəmiyyətlərinə investisiyaların uçotu üzrə” 20 №-li Milli Mühasibat Uçotu Standartı,
3. Müəssisə birləşməsi alıcı-müəssisədən və payı olduğu birgə müəssisədən ibarət olan halda, “Təşkilatların birgə fəaliyyəti haqqında maliyyə hesabatları üzrə” 21 №-li Milli Mühasibat Uçotu Standartı.
Eynilə, bu Milli Mühasibat Uçotu Standartının açıqlama tələbləri ümumi xarakter daşıyır və hər xüsusi növ müəssisə birləşməsi üçün yuxarıda adı çəkilən müvafiq  Milli Mühasibat Uçotu Standartlarına istinad edilməlidir.
Misal üçün, Abşeron MMC Bilal, Cahan, Dərviş və Elli müəssisələrinin 100% səhmlərinə malikdir. Belə ki, mövcud müəssisələr birləşməsi 5 müəssisədən ibarətdir. Bilal və Cahan müəssisələri sonradan öz fəaliyyətlərini birləşdirmək qərarına gəlsələr, bu, onların yeni müəssisə birləşməsi yaratdıqlarına baxmayaraq çox az əhəmiyyət kəsb edəcək, çünki hər iki müəssisə artıq eyni mövcud birləşmənin hissəsidir.





Misal üçün: Sərbəst MMC ciddi problemlə üzləşir və öz fəaliyyətini dayandırmağı qərara alır. Aslan MMC Sərbəst MMC-nin fəaliyyətində maraqlıdır. Lakin Sərbəst MMC-nin zəif müəssisə olduğuna inanaraq, onun səhmlərini almaq istəmir, əvəzində  31.08.2007-ci il tarixində ədalətli dəyəri 100,000 manat olan Sərbəst MMC-nin bütün aktivlərini 60,000 manat məbləğində satın alır.


Buna əlavə olaraq, Aslan MMC Sərbəst MMC-nin 45,000 manat həcmində olan öhdəliklərini də öz üzərinə götürməyə razılaşır.


Sərbəst MMC-nin kommersiya fəaliyyətinin deyil, yalnız onun xalis aktivlərinin satın alınması nəzərdə tutulduğuna görə


 bu əməliyyat müəssisələrin birləşməsi hesab edilmir. Sərbəst MMC kimi tanınan kommersiya müəssisəsi bundan sonra da mövcud olacağına baxmayaraq, o, yalnız öz adı ilə mövcudluğunu sürdürəcək.


Aktiv və öhdəlikləri əldə etdiyinə görə, Aslan MMC onları müvafiq aktiv/öhdəlik hesabında tanımalıdır.





Misal üçün: 01.01.07-ci il tarixində Aslan MMC Sərbəst MMC-nin səhmlərinin 100%-ni 250,000 manat müqabilində əldə edir. 





31.12.2007-ci il tarixində Aslan MMC, 19 №-li Milli Mühasibat Uçotu Standartına uyğun olaraq Sərbəst MMC-nin maliyyə göstəricilərini də əks etdirən konsolidə edilmiş maliyyə hesabatlarını təqdim etməlidir.





Əlavə olaraq, Aslan MMC özünün fərdi Balans Hesabatında bu maddəni göstərməlidir:





Törəmə müəssisəyə investisiyalar 250,000








Aslan MMC-nin rəhbərliyi, açıq bazardan səsvermə hüquqlu səhmlərin alınması vasitəsilə, Sərbəst MMC-də nəzarət paketini əldə etməyi qərara alır.


Aslan MMC tərəfindən səhmlərin satın alınması aşağıdakı qaydada baş verir:


      Tarix              Satın alınmış səhmlərin 	Qalan səhmdarların 					toplam faizi 				sayı


    01.07.06                        5%			         41,200


    01.08.06                       15%			         27,000


    01.10.06	                  33%			         15,600


    31.12.06	                  48% 			         10,200


    05.02.07	                  55%			          9,100 	 





Aydındır ki, nəzarət paketi yalnız 05.02.07-ci il tarixində əldə olunmuşdur. Lakin faktiki nəzarətin artıq 31.12.06-cı il tarixində əldə olunması mübahisə obyektidir. Belə ki, həmin tarixə qalan səhmdarların ayrı-ayrılıqda yetərsiz səsvermə hüquqlarının bir araya gələrək Aslan MMC-nin 48% səhmlə səsvermə hüququna qarşı qərar çıxarda biləcəyi şübhə altındadır.



























































Sərbəst MMC, səhmlərini həmin şirkətin 2002-ci ildə fəaliyyətə başlaması zamanı əldə etmiş hərəsi ayrı-ayrılıqda kommersiya təşkilatı olan 5 səhmdara məxsusdur. Hər bir səhmdarın sahib olduğu səhmlərin sayı (və faiz nisbəti) 30.12.2006-cı il tarixi üçün aşağıdakı kimidir:


            Səhmdar	 Səhmlərin sayı	Səhmlərin % nisbəti


	    Arif		       10,000			10.0%


	    Bilal                    38,500			38.5%


	    Camal	        15,000			15.0%


	    Dilbər	        12,500			12.5%


	    Elton	        24,000			24.0% 





Aydın görünür ki, 30.12.2006-cı il tarixinə səhmdarlardan heç biri Sərbəst MMC-də nəzarət paketinə sahib deyildir.


31.12.2006-cı il tarixində Elton Sərbəst MMC-də olan öz səhmlərini  satmaq istəyir. Şərbəst MMC Eltonun səhmlərini özü geri alır və onları ləğv edir.


31.12.2006-cı il tarixindəki əməliyyatdan sonra səhmlərə olan mülkiyyət hüququ və yeni faiz nisbəti aşağıdakı kimidir:





            Səhmdar	Səhmlərin sayı	Səhmlərin % nisbəti


	   Arif		      10,000			13%


	   Bilal		      38,500			51%			


	   Camal	      15,000			20%


	   Dilbər	      12,500 			16%





Belə ki, Bilal MMC-nin Sərbəst MMC-də səhm almasının 2002-ci ilə təsadüf etməsinə baxmayaraq, yalnız 31.12.2006-cı il tarixində Bilal MMC ilə Sərbəst MMC  müəssisə birləşməsinin hissəsi olduqları aşkar olunur.








Misal üçün: Araz MMC, ayrı-ayrılıqda öz idarəetmə strukturuna malik olan Bilal, Camal, Dəmir, Elçin, Fəza, Gül, Həzi və Köz MMC-lərdə 55% səsvermə hüquqlu səhmlərə malikdir.


Müəssisələrin birləşməsi aşağıdakı kimidir:





                                                                           Araz





				





		Bilal	Camal	Dəmir	Elçin	Fəza	Gül	Həzi	Köz





Bilal, Camal və Dəmir müəssisələri Bilal müəssisəsinin rəhbərliyi altında ümumi nəzarət strukturu yaratmaq qərarına gəlirlər. Başqa sözlə desək, bu birləşmədə Bilal müəssisəsi Camal və Dəmir müəssisələrini idarə edəcək.


Hər üç müəssisənin artıq Araz MMC-nin nəzarəti altında olması səbəbindən Bilal MMC-nin nəzarəti altında yaradılmış yeni birləşmə həqiqi müəssisə birləşməsi hesab edilmir. .





Misal üçün: Abşeron şirkəti Xırdalan şirkətinin 80%-ni əldə edir. Əldə olunma tarixində Xırdalan şirkətinin xalis aktivlərinin balans dəyəri 1,500 manat ədalətli dəyəri isə 2,000 manat olmuşdur.


Abşeron şirkəti Xırdalan şirkətinin 80% payını əldə etmək üçün 2,200 manat ödəmişdir. Əldə etmə tarixində Abşeron şirkətinin Balans Hesabatı aşağıdakı kimi olmuşdur.





	Xalis aktivlər			2,800


	Xırdalan şirkətinə investisiya	2,200


					5,000


	Nizamnamə kapital		4,000


	Kapital Ehtiyatları		1,000


					5,000





Bu, birləşdirilmiş Balans Hesabatı ilə nəticələnir:





Qudvilin hesablanması:


Satınalma qiyməti				2,200


	Xalis aktivlərin ədalətli dəyərinin 80%	1,600


	Qudvil (satınalma qiymətinin tərkibində)	   600





Birləşdirilmiş Balans Hesabatı:


Xalis aktivlər			4,800 (aşağıdakı Qeydə baxın)


		Qudvil				   600


						5,400


		Nizamnamə kapital		4,000


		Kapital Etiyatlar		1,000


Azlıqların payı			   400 (aşağıdakı Qeydə baxın)


						5,400


Qeyd: Xalis aktivlər bunlardır:


		Abşeron şirkətinin xalis aktivləri		2,800


		Xırdalan şirkətinin ədalətli dəyərinin 100%	2,000


						            	4,800


	Azlıqların payı aşağıdakı kimidir:


Abşeron şirkəti tərəfindən əldə olunmuş xalis aktivlərin ədalətli dəyərinin 20% (2000x20%)








Misal üçün: Abşeron şirkətinin yalnız Xırdalan adlı bir törəmə müəssisəsi vardır.


Abşeron şirkətinin Xırdalan şirkəti üzərində nəzarəti Xırdalan şirkətinin  səsvermə hüquqlu səhmlərinin 80%-nə sahib olması yolu ilə həyata keçirilir. 





31.12.2006-cı il tarixində Xırdalan şirkəti Liman şirkətinin səsvermə hüquqlu səhmlərinin 80%-nı satın alır.


Liman şirkətinin heç bir səhmini almadan, Abşeron şirkəti Xırdalan şirkətində nəzarətə sahib olması səbəbindən, Liman şirkəti üzərində də nəzarəti əldə edir.








Misal üçün: Liman şirkətini heç birinin səs çoxluğu olmayan beş səhmdar idarə edir. Buna baxmayaraq, Abşeron şirkəti Liman şirkətinin 35% səhminə sahibdir. 


2007-ci il ərzində Liman şirkəti bir çox maliyyə problemləri ilə qarşılaşmış və ləğv olunma ilə üzləşmişdir. Belə ki, Abşeron şirkətinin güclü idarəetmə qabiliyyətinə malik olması səbəbindən, Liman şirkətinin beş səhmdarı Liman şirkətinin işlərinin idarə olunması üçün Abşeron şirkətinə qeyri-məhdud səlahiyyət verən razılaşmaya gəlirlər. Belə etməklə, güman edilirdi ki, Liman şirkəti qısa zamanda gəlirliliyini və təhlükəsizliyini bərpa etmiş olacaqdır. 


Liman şirkətinin işlərinin idarə olunması üçün Abşeron şirkətinin qeyri-məhdud səlahiyyəti olması səbəbindən Abşeron şirkətinin nəzarət hüququ yaranır və bu səbəbdən o, alıcı qismində çıxış edən müəssisə hesab edilir.














Misal üçün: Abşeron və Liman şirkətləri, fəaliyyətlərini hansı şirkətin digərini əldə etməsi aydın olmayacaq şəkildə birləşdirmişlər.





Birləşmədən əvvəl Abşeron şirkətinin xalis aktivlərinin dəyəri 75,000 manat, Liman şirkətinin xalis aktivlərinin dəyəri isə 900,000 manat olmuşdur. 





Abşeron şirkətinin Liman şirkətini satın-almaq imkanının mövcud olması inanılmazdır. Bu səbəbdən Liman şirkətinin alıcı-müəssisə olması təxmin edilir.








Misal üçün: Abşeron və Liman şirkətləri fəaliyyətlərini səhmlərin mübadiləsi yolu (svop) ilə birləşdirirlər.


Birləşmədən əvvəl hər müəssisənin nizamnamə kapitalı aşağıdakı kimi olmuşdur (hər səhmin nominal qiyməti 1 manatdır):





		Abşeron şirkəti		200,000


		Liman şirkəti			150,000





Birə bir əsasında olan mübadiləni həyata keçirmək üçün Abşeron şirkəti 150,000 yeni səhm buraxır və mübadilə baş tutur.


Mübadilədən sonar Abşeron şirkətinin buraxılmış (nizamnamə) kapitalı 350,000 səhmdən ibarətdir və bundan 150,000 ədədi Liman şirkətinə məxsusdur. Liman şirkətinin buraxılmış (nizamnamə) kapitalı isə hamısı Abşeron şirkətinə məxsus olan 150,000 ədəd səhmdən ibarətdir.





Abşeron şirkəti alıcı-müəssisədir.








Misal üçün: Abşeron və Liman şirkətləri mürəkkəb müəssisə birləşməsinə daxildir. Birləşmənin şərtləri aşağıdakı məsələlər üzrə razılaşdırılmışdır:





Hər iki müəssisə səhmləri birə-bir əsasında mübadilə etmişlər. Bu, Abşeron şirkətinin Liman şirkətində 55%, Liman şirkətinin isə Abşeron şirkətində 40% səhmlərə sahib olması ilə nəticələnmişdir.


Səhmlərin mübadiləsindən əlavə, Abşeron şirkəti Liman şirkətinə 25,000 manat məbləğində pul ödəmişdir.


Birləşmə tarixində Abşeron şirkətinin xalis aktivlərinin dəyəri 175,000 manat, Liman şirkətinin xalis aktivlərinin dəyəri isə 250,000 manat olmuşdur.


Birləşmədən sonra, Liman şirkəti Abşeron şirkətinin Direktorlar Şurasına çoxluq təşkil edən direktorları təyinetmə səlahiyyətini əldə edir.





1-ci və 2-ci bəndlərin əsasında Abşeron şirkətinin, 3-cü və 4-cü bəndləri əsasında isə Liman şirkətinin alıcı-müəssisə olduğu görsənir.





“Nəzarət” – digər müəssisənin siyasətini idarə etməkdir. Müəssisənin nəzarəti Direktorlar Şurasından asılıdırsa, Liman şirkəti Direktor çoxluğuna malik olduğundan Abşeron şirkətinin yığıncaqlarında üstünlük təşkil etməklə, Liman şirkətinin alıcı-müəssisə olduğu mümkündür.








Misal üçün: Abşeron və Xırdalan şirkətləri Liman şirkətinin yaradılması yolu ilə öz fəaliyyətlərini birləşdirirlər.


Liman şirkəti hər iki müəssisənin bütün aktivləri, öhdəlikləri və şərti öhdəlikləri ilə mübadiləsi üçün Abşeron şirkətindəki səhmlərə görə  birə bir (hər mövcud 1 səhmə görə 1 səhm), Xırdalan şirkətindəki səhmlərə görə isə birə 1,5 (hər mövcud bir səhmə görə 1,5 səhm) əsasında yeni səhmlər buraxmışdır.





Birləşmə tarixində Abşeron şirkətinin 100,000, Xırdalan şirkətinin isə 70,000 səhmi vardı.





Bu səbəbdən Liman şirkəti Abşeron şirkəti üçün 100,000, Xırdalan şirkəti üçün isə 105,000 səhm buraxacaq.





Xırdalan şirkətinin yeni qurumda daha çox səhmə sahib olması səbəbindən, onu alıcı-müəssisə kimi təxmin etmək olar.








Misal üçün: Abşeron şirkəti 31.12.2006-cı il tarixinə aşağıdakı kapital strukturuna malikdir:


	Xalis aktivlər				650,000 manat





	1 manat dəyərində adi səhmlər	500,000


	Kapital Ehtiyatlar			150,000


						650,000	





31.12.2006-cı il tarixinə Abşeron şirkətinin ədalətli dəyəri 3,000,000 manat olmuşdur.





31.12.2006-cı il tarixində Abşeron şirkəti Xırdalan şirkətinin satın alınması üçün istifadə olunacaq növbəti 250,000 ədəd adi səhm buraxır.





Yeni səhmlərin buraxılması Abşeron şirkətinin ədalətli dəyərinə heç bir təsir göstərməyəcək (ən azı Xırdalan şirkəti əldə olunana qədər). Belə ki, hal-hazırda ümumi buraxılmış səhmlərin sayı (750,000 ədəd) müəssisənin ədalətli dəyərini təmsil edir – 3,000,000 manat.





Yeni buraxılışın səhmlərin ədalətli dəyəri aşağıdakı kimi olacaqdır:


		3,000,000 / 750,000 * 250,000  =  1,000,000 manat








Misal üçün: 31.12.2006-cı il tarixində Abşerson şirkəti Xırdalan şirkətinin səsvermə hüquqlu səhmlərinin 80% üçün 100,000 qeydiyyata alınmamış (açıq birja bazarında satılmayan) səhm buraxır.


Xırdalan şirkətinin həmin tarixə ədalətli dəyəri 1,600,000 manat məbləğində hesablanmışdır.





80% x 1,600,000 manat = 1,280,000 manat. Bu, Xırdalan şirkətinin səhmdarlarının 80%-inin müəssisədəki öz paylarını Abşeron şirkətinin 100,000 səhminə dəyişməyə razı olmuş olduqlarını bildirir.


Bu səbəbdən həmin 100,000 səhmin qiyməti 1,280,000 manat olmalıdır.








Misal üçün: Abşeron şirkəti Xırdalan şirkətində 60% pay əldə edir.





Bu əldə etməyə görə Abşeron şirkəti ödəniş etmək əvəzinə, özünə məxsus olan bəzi aktivlərini Xırdalan şirkətinə ötürmüş və Xırdalan şirkətinin bəzi öhdəliklərini öz üzərinə götürmüşdür.





Abşeron şirkətinin mühasibat jurnallarında  ötürülmüş aktivlərin balans dəyəri 150,000 manat, bazar dəyəri isə 220,000 manat olmuşdur.


Abşeron şirkətinin öz üzərinə götürdüyü öhdəlik, həmin tarixə qalıq balansı 95,000 manat olan uzunmüddətli kredit olmuşdur.





Birləşmənin ilkin dəyəri (əldə etməyə görə ödəniş) 315,000 manat olmuşdur (220,000 + 95,000).








Misal üçün: Abşeron şirkəti Liman şirkətinin səhmlərini 01.01.2005-ci il tarixindən etibarən satın almağa başlayır. Liman şirkətinin kapitalı hərəsi 2 manat olan 100,000 ədəd adi səhmdən ibarətdir. Hər ayrı-ayrı əldə etmənin xüsusiyyəti və qiyməti aşağıdakı kimi olmuşdur:


Tarix	   Satın alınmış    əldə olunmuş    Yığılmış    Qiymət       Yığılmış


             səhmlərin sayı             %                   %        (manat)      qiymət                 


                                                                                                     (manat) 





Yan ’05         1,000                  1%                  1%        3,000	         3,000


Aprel ’05     12,000                12%                 13%     44,000        47,000


Fev ’06        24,000                24%	            37%     80,000     127,000


Sent ’06         5,000                  5%                42%      35,000     162,000


Fev ’07          7,000                  7%                 49%      36,000     198,000


İyul ’07          2,000                  2%                51%      10,000      208,000  





Əldə olunma tarixi İyul 2007, əldə etmənin ilkin dəyəri isə 208,000 manat olmuşdur.





Misal üçün: Abşeron şirkəti 31.12.2006-cı il tarixində Zirvə şirkətində nəzarət payına sahib olur.


Bu əldə etməyə görə Abşeron şirkəti ədalətli dəyəri 300,000 manat olan adi şəhmlərini Zirvə şirkətinə ötürür və qalan 200,000 manat məbləğini pul vəsaiti şəklində 31.12.2007-ci il tarixində ödəyəcəkdir. 


Cari faiz dərəcəsinin 10% olması təxmin edilərək, bu 1 ildən sonra 0.9091 diskont əmsalı verir.


Belə ki, pul vəsaitinin cari (diskontlaşdırılmış) dəyəri 180,182 manat (200,000 x 9091), birləşmənin ümumi dəyəri isə 480,182 manatdır (300,000+180,182)








Misal üçün: 01.01.2007-ci il tarixində Abşeron şirkəti 85,000 manat ödəyərək Liman şirkətində 100% nəzarət payına sahib olmuşdur.


Həmin tarixə Liman şirkətinin balans hesabatı aşağıdakı kimi olmuşdur:


manat


	Aktivlər (ədalətli dəyəri ilə)		100,000 


	Öhdəliklər				  (20,000)


						  80,000 





	Ödənilmiş pul vəsaitləri		 85,000 


	Xalis aktivlərin payı		 	(80,000)


			Qudvil			   5,000 








Misal üçün: 31.12.2007-ci il tarixində Abşeron şirkəti Liman şirkətinin 80% payını əldə etmək üçün 500,000 manat ödəyir. 2008-ci ilin sonunda Liman şirkətinin mənfəəti ən azı 31.12.2007-ci il tarixindəki mənfəət səviyyəsində olduqda Abşeron şirkəti əlavə 100,000 manat, mənfəəti 2007-ci ildəki mənfəətdən 50% çox olduqda isə 150,000 manat ödəməyə razılıq verir.





Əldə etmə tarixində, Liman şirkətinin idarəetmə hesabatlarında 2008-ci ilin proqnozları üzrə 15% mənfəət artımı göstərilmişdir ki, onun da əldə olunacağına möhkəm əsaslar vardır. Bu artım “ehtimal” olunduğundan, birinci şərti 100,000 manat birləşmənin ilkin dəyərinə daxil edilməlidir.





2009-cu ilin büdcəsi, ikinci şərti ödəmənin mümkün olması üçün tələb olunan artımın yaranacağını proqnozlaşdırmır. Bu gələcək hadisə ehtimal olunmadığından, o, birləşmənin məsrəflərinə (ilkin dəyərinə) daxil edilməyəcək.








Misal üçün: 31.12.2006-cı il tarixində Abşeron şirkəti Xırdalan şirkətində nəzarət payı əldə etmək üçün 100,000 səhm buraxır.





31.12.2006-cı il tarixində bu səhmlərin hər birinin bazar dəyəri 2 manat olmuşdur. Beləliklə birləşmənin ümumi ədalətli dəyəri 200,000 manat olmuşdur.


Əlavə olaraq, Abşeron şirkəti bu səhmlərin 30.06.2007-ci il tarixinədək 2 manat dəyərindən aşağı düşməyəcəyinə, düşəcəyi halda isə əskikliyi aradan qaldırmaq üçün əlavə səhmlər buraxacağına zəmanət verir.





30.06.2007-ci il tarixində bir səhmin bazar qiyməti 1.75 manata düşmüş və bununla da ilkin birləşmə dəyərini 175,000 manat etmişdir.


Abşeron şirkəti hər biri 1.75 manat olmaqla 14,285 səhm buraxmalı və bununla da çatışmamazlığı aradan qaldırmalıdır.





Bu, 25,000 manat şəklində əlavə ödəmə deyil, sadəcə olaraq birləşmənin dəyərinin ilkin 200,000 manata çatdırılmasıdır.


Bu əvvəlcədən görülə bilməz və birləşmə əməliyyatının əlavə xərci deyildir.





Baş verən yeganə hadisə ilkin olaraq ədalətli dəyəri 200,000 manat olan səhmlərin 175,000 manat dəyərinə düşməsi, onun üzərinə birləşmənin dəyərinin yenidən 200,000 manata qaldırılması üçün çatışmayan 25,000 manat məbləğində səhmin əlavə olunmasıdır.








Misal üçün: 01.01.2007-ci il tarixində Abşeron şirkəti Liman şirkətinin bütün səhmləri üçün 130,000 manat ödəmişdir. Liman şirkətinin 31.12.2006-cı il tarix üçün Balans Hesabatı aşağıdakı kimi olmuşdur:





Ümumi aktivlər				 220,000  manat


Öhdəliklər					(140,000) manat


		Xalis balans dəyər		   80,000 manat





Buna baxmayaraq, Liman şirkətinin 60,000 manat balans dəyərində olan əmlakının 100,000 manat ədalətli dəyəri vardır.


Birləşdirilmiş maliyyə hesabatlarında Liman şirkətinin xalis aktivləri 260,000 manat (əmlak ədalətli dəyəri ilə əks etdirilməlidir), öhdəlikləri isə 140,000 manat dəyərində daxil edilməlidir.





Qudvil aşağıdakı kimi olacaqdır:


manat


	Aktivlər (ədalətli dəyər ilə)	        			260,000 


	Öhdəliklər			   			(140,000)


								120,000


	Birləşmənin ilkin dəyəri (alış qiyməti)			(130,000)


			Qudvil		             	          	  (10,000) 











Misal üçün: Abşeron müəssisəsi 31.12.2006-cı il tarixində Bəbir müəssisəsi onun 100% səhmlərini almaqla əldə edə bilər.


Satınalma prosesi 3 hissədən ibarət ola bilər: 1) ilkin mübadilə 31.12.2007-ci il tarixində - 50%; 2) 31.03.2007-ci tarixində daha 25%; 3) 30.06.2007-ci ildə son hissə.


Son hissə ödənilməyənə qədər, əldə olunma prosesi hüquqi cəhətdən sona çatdırılmamış hesab olunur, lakin nəzarət 31.12.2006-cı il tarixindən artıq ötürülmüşdür.





Misal üçün: Abşeron şirkəti Xırdalan şirkətinin məhsullarının eksklyuziv satış məntəqəsi olması üçün Xırdalan şirkəti ilə müqavilə imzalayır.


Bu müqavilə hər iki şirkət üçün əlverişlidir. Belə ki, Abşeron şirkəti Xırdalan şirkətinin yüksək markalı məhsullarını satmaq üçün müstəsna hüquqa malik olmuş, Xırdalan şirkəti isə, öz növbəsində, öz məhsulları üçün satış yeri əldə etmişdir.


Bu razılaşma müqaviləsində belə bir bənd vardır ki, Abşeron şrikəti müstəqil qurum kimi qalmalı və hər hansı bir birləşmənin üzvü olduqda Xırdalan şirkətinə 250,000 manat dəyərində təzminat ödəməlidir.








Abşeron şirkəti 01.01.2007-ci il tarixində Liman şirkətinin bütün səhmlərini əldə edir.


Həmin tarixdə Abşeron şirkəti Liman şirkətinin, ədalətli dəyəri 250,000 manat olan bütün xalis aktivlərini tanımalıdır.





Liman şirkətinin uçot siyasəti bütün növ icarə müqavilələrinin əməliyyat icarəsi kimi uçota alınmasından ibarət idi (yəni, yalnız illik icarə haqları yarandığı dövrün Mənfəət və Zərər haqqında hesabatında xərc kimi tanınır).





Birləşmə zamanı Abşeron şirkəti Liman şirkətində iki dəzgahın icarəsinin 14 №-li Milli Mühasibat Uçotu Standartına uyğun olaraq maliyyə icarəsi kimi uçota alınmalı olduğunu aşkar edir. Liman şirkəti onları maliyyə icarəsi kimi uçota almış olsa idi, həmin iki dəzgah Balans Hesabatında torpaq, tikili və avadanlıqlar maddəsinə, habelə əlaqəli öhdəliklər hesabına daxil edilməli idi.





Bu Standatın 45-ci maddəsi baxımından, bu icarə müqaviləsi maliyyə icarəsri kimi təsnif olunmalı və birləşdirilmiş maliyyə hesabatlarında müvafiq aktiv və öhdəliklər bölməsində tanınmalıdır.








31.12.2006-cı il tarixində Abşeron şirkəti Xırdalan şirkətində 100% paya sahib olmaq üçün 500,000 manat ödəmişdir. Xırdalan şirkətinin həmin tarixə ədalətli dəyərlə göstərilmiş Balans Hesabatı aşağıdakı kimi olmuşdur:





	Ümumi aktivlər	640,000


	Ümumi öhdəliklər	(240,000)


				400,000


	Kapital və Reservlər   400,000





Bu Balans Hesabatına əsaslanaraq Qudvilin 100,000 manat (500,000 – 400,000) olacağını demək olar.





Belə ki, ədalətli dəyəri etibarlı hesablana bilməyən şərti öhdəliklər öhdəliklərdən çıxılmışdır. Şərti öhdəliklərin 60,000 manat dəyərində həqiqi öhdəliyə çevrilməsi gözlənilən halda, yenidən hesablanmış Qudvilin 40,000 manat olacağını demək olar (500,000 – 400,000 – 60,000).








Misal üçün: Abşeron şirkəti 01.01.2007-ci il tarixində 85,000 manat ödəməklə Liman şirkətində 100% pay əldə edir. Həmin tarixdə Liman şirkətinin balans hesabatı aşağıdakıları göstərmişdir:


manat


	Aktivlər (ədalətli dəyəri ilə)			100,000 


	Öhdəliklər					 (20,000)


							  80,000





	Ödənilmiş pul vəsaitləri			 85,000 


	Xalis aktivlərdəki payı (100%)		 (80,000)


				Qudvil  	 	   5,000 








Misal üçün: Abşeron şirkəti Xırdalan şirkətində nəzarəti 3 mərhələdə əldə etmişdir:





Tarix		əldə olunmuş	             Qiymət   	Ümumi xalis aktivlərin  


 		səhmlərin %-i                          	  artan ədalətli dəyəri


manat			manat


01.09.2006		25%		140,000        		 500,000        


31.12.2006		15%		110,000         		600,000        


15.02.2007		15%		175,000         		620,000         





Qudvil aşağıdakı kimi hesablanacaqdır:





01.09.2006


		Qiymət						140,000


		Xalis aktivlərin ədalətli dəyərlərindəki pay	(125,000)


								  15,000


31.12.2006


		Qiymət						110,000


		Xalis aktivlərin ədalətli dəyərlərindəki pay	 ( 90,000)


								  20,000


15.02.2007


		Qiymət						175,000


		Xalis aktivlərin ədalətli dəyərlərindəki pay	 ( 93,000)


								  82,000








Yuxarıdakı misalda ödənilmiş ümumi məbləğ 425,000 manat olmuşdur. Bu, Abşeron şirkətini 15.02.2007-ci il tarixində aktivlərinin xalis ədalətli dəyəri 620,000 manat olan  Xırdalan şirkətində 55% pay ilə təmin etmişdir.





Belə ki, qudvilin hesablanması aşağıdakı kimi olmalıdır:





Qiymət							425,000


Xalis aktivlərin ədalətli dəyərlərindəki pay 		(341,000)         (620,000 manatın 55%-i)


	Qudvil						  84,000





Qudvil, ümumi mərhələ hesablamalarına görə 117,000 manat olmuşdur. Baxmayaraq ki, keçən mərhələrin hesablamalı düzgün olmuşdur, bu, o tarix üçün əldə olunmuş səhmlərə nisbətdə “düzgün” olmuşdur. Yalnız nəzarət əldə olunan zaman birləşmənin ümumi qiymətini və buradan da qudvil üçün ümumi ödəməni hesablamaq olar.








Misal üçün: Abşeron şirkəti Xırdalan şirkətində nəzarəti, təfsilatı aşağıda göstərilən beş mərhələdə əldə etmişdir. :





Tarix		   əldə olunmuş	      Qiymət   	    Ümumi Xalis 


   səhmlərin %-i    			    aktivlərin ədalətli


                                                              		    dəyəri


01.09.2006		  5%		  40,000 manat         500,000 manat         


31.12.2006		14%		110,000 manat         600,000 manat         


15.02.2007		15%		175,000 manat         720,000 manat         


30.03.2007		  6%		100,000 manat         850,000 manat         


30.09.2007		25%		200,000 manat         900,000 manat         





15.02.2007- ci il tarixində ümumi əldə etmələr Xırdalan şirkətinin asılı müəssisə kimi nəzərə alınmasına çatmışdır. Bu səbəbdən artıq 20 №-li Milli Mühasibat Uçotu Standartının  qaydalarına riayət olunmalıdır. Bu həmçinin 30.03.2007-ci il tarixli əldə olunmaya da tətbiq olunur. Artıq 30.09.2007-ci il tarixində, Xırdalan şirkətindən 19 №-li Milli Mühasibat Uçotu Standartının qaydalarına riayət olunacaq sayda kifayət qədər səhm əldə olunmuşdur.








Misal üçün: Abşeron şirkəti 01.01.2007-ci il tarixində Liman şirkətini əldə edir. Liman şirkətinin aktivlərini müəyyən edərkən, Abşeron şirkəti iki torpaq sahəsinə şərti qiymət qoymalı olur. Qudvil 350,000 manat olaraq hesablanmışdır.





1-ci torpaq sahəsi şərti olaraq 1,000,000 manat, 2-ci torpaq sahəsi isə 750,000 manat dəyərində qiymətləndirilmişdir.


Həmin il ərzində peşəkar qiymətləndiricilər torpaqları qiymətləndirməyə dəvət edilmişlər.





1-ci torpaq sahəsi haqqında hesabat 12.12.2007-ci ildə daxil olmuş və onun 1,200,000 manat dəyərində olduğu göstərilmişdir. Əldə etmə tarixindən 12 ay ərzində daxil olduğu üçün bu məbləğ qəbul edilə bilər və qudvilin məbləğini 150,000 manat dəyərinə endirir.





2-ci torpaq sahəsinin hesabatı 25.01.2008-ci il tarixində daxil olmuş və onun 450,000 manat dəyərində olduğu göstərilmişdir. Əldə etmə tarixindən 12 ay keçdikdən sonra əldə edilmiş yeni qiymət şərti qiymətləndirməni dəyişdirə bilməz.








Misal üçün: Abşeron şirkəti 01.01.2005-ci il tarixində Liman şirkətində 30% paya sahib olur. Bu, investisiyanın ilkin qiymətləndirilməsinə daxil olmaqla, 10,000 manat dəyərində mənfi qudvil ilə nəticələnir. 01.01.2008-ci il tarixində, Abşeron şirkəti bu Standartı tətbiq etməyə başlamışdır və bu tarixdə  asılı müəssisəyə qoyulmuş investisiyanın məbləği 50,000 manat olmuşdur (2005-ci ildən bəri mənfi qudvilə heç bir düzəliş edilməmişdir). 





31.12.2008-ci il tarixində birləşdirilmiş maliyyə hesabatlarını hazırlayan zaman, mənfi qudvil aşağıdakı kimi silinməlidir:





	Debet – Qudvil (mənfi)				10000


	    Kredit –  Bölüşdürülməmiş mənfəət		10000

















